
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শব্দব্রহ্ম





তুমি আর কোনো কথা শুনিতে পাবে না—

স্নেহ, প্রেম, করুণার নিগৃঢ় বারতা

বিদীর্ণ এ পৃথিবীর বুকে কান পেতে,

সেখানে অদ্ভূত এক শব্দ সঙ্কুলতা।



কথা আছে, বোধ নেই, নেই বিশিষ্টতা—

রূদ্ধশ্বাস ভয়ঙ্কর শব্দের জটিলে,

আপাততঃ নিরুদ্দেশ ভয়াবহ ভিড়ে,

কথার হৃদয়গুলি পাবে না খুঁজিলে।



মিশাইল, রকেট ও এ্যটম অক্ষরে—

নিদারুণ শব্দবৃত্তে গৃঢ় সংযোজন—

পৃথিবীর সাম্প্রতিক সাঙ্কেত্তিক লিপি,

বুঝিবেনা তোমাদের প্রচলিত মন।



তোমাদের সুপ্রাচীন অমেয় সংলাপ—

মহৎ নির্দেশে-ভরা সহৃদয় রীতি—

ধূসরিত শিলালেখ পরম্পরা মতে

হতবোধ নিতান্তই মুমুর্ষু মিনতি।






— ১০ —

